96.  héraðsþing HSK haldið í Þorlákshöfn 10. mars 2018
Tillögur frá stjórn HSK:

Tillögum vísað til allsherjarnefndar (tillögur 1 – 6)
Tillaga nr. 1

Íslensk getspá  og Íslenskar getraunir

96. héraðsþing Héraðssambandsins Skarphéðins, haldið á Þorlákshöfn 10. mars 2018, hvetur sambandsaðila til að standa vörð um þá mikilvægu tekjustofna sem koma frá Íslenskri getspá og Íslenskum getraunum og nýta betur þau tækifæri sem felast í þeim.

Tillaga nr. 2
Evrópa unga fólksins

96. héraðsþing Héraðssambandsins Skarphéðins, haldið í Þorlákshöfn 10. mars 2018, hvetur sambandsaðila til að nýta sér þá möguleika sem eru í boði á vegum EUF (Evrópu unga fólksins) til að efla félagsstarfið hver á sínu svæði.

Tillaga nr. 3
Stuðningsaðilar

96. héraðsþing Héraðssambandsins Skarphéðins, haldið í Þorlákshöfn 10. mars 2018, færir öllum þeim sem stutt hafa við starfsemi HSK þakkir fyrir stuðninginn á liðnum  árum og vekur athygli á því mikilvæga menningar-, umhverfis-, forvarna- og  íþróttastarfi sem unnið er á vegum sambandsins.

Tillaga nr. 4
Þakkir vegna Landsmóts 50+ í Hveragerði
96. héraðsþing Héraðssambandsins Skarphéðins, haldið í Þorlákshöfn 10. mars 2018, þakkar bæjarstjórn Hveragerðisbæjar ánægjulega samvinnu sem og frábæra aðstöðu og móttökur við framkvæmd Landsmóts 50 +. Einnig er sjálfboðaliðum þakkað fyrir það mikla starf sem lagt var fram í tengslum við mótið.

Tillaga nr. 5
Viljayfirlýsing um aðgerðir gegn einelti, kynferðislegri áreitni, kynbundinni áreitni og ofbeldi 

96. héraðsþing Héraðssambandsins Skarphéðins, haldið í Þorlákshöfn 10. mars 2018, skorar á sveitarfélög sambandssvæðisins að skilyrða fjárveitingar til íþróttafélaga sem bjóða upp á starf með börn og ungmennum því að félögin setji sér siðareglur, viðbragðsáætlanir og fræði sitt fólk um ofbeldi, kynferðislega áreitni og kynferðisofbeldi.

Greinargerð:

Mikilvægt er að félög sýni fram á að farið sé eftir jafnréttisáætlunum og jafnréttislögum í starfi sínu. Séu slíkar reglur nú þegar til staðar hvetur stjórn HSK sveitarfélög til að yfirfara sínar stefnur með þetta í huga.

Tillaga nr. 6
Líðum ekki ofbeldi

96. héraðsþing Héraðssambandsins Skarphéðins, haldið í Þorlákshöfn 10. mars 2018,  skorar á stjórnendur, forsvarsmenn og þjálfara í félögum innan HSK að bregðast við og leggja sitt af mörkum í baráttunni gegn hvers kyns ofbeldi innan félaganna.
Greinargerð:

Allir eiga rétt á því að komið sé fram við þá af virðingu. Einelti, kynferðisleg og kynbundin áreitni og ofbeldi, í hvaða mæli eða mynd sem það birtist, verður ekki látin viðgangast innan Héraðssambandsins Skarphéðins. Það er á ábyrgð okkar allra  að fyrirbyggja og bregðast við slíkri hegðun.

Tillögum vísað til íþróttanefndar (tillögur 7 - 9)

Tillaga nr. 7
Unglingalandsmót 2018

96. héraðsþing Héraðssambandsins Skarphéðins, haldið í Þorlákshöfn 10. mars 2018, hvetur sambandsaðila til að mæta öflug á 21. Unglingalandsmót UMFÍ  í Þorlákshöfn 2 . – 5. ágúst 2018. Stjórn HSK er falið að skipa Unglingalandsmótsnefnd sem sér um yfirfararstjórn á mótinu og vinni með félögunum að skipulagningu mótsins. 

Tillaga nr. 8
Landsmót UMFÍ 50+

96. héraðsþing Héraðssambandsins Skarphéðins, haldið í Þorlákshöfn 10. mars 2018, hvetur sambandsaðila til að mæta öflug á 7. Landsmót UMFÍ 50+ sem haldið verður á Sauðárkróki 12. – 15. júlí 2018. Stjórn HSK er falið að skipa landsmótsnefnd sem sér um yfirfararstjórn á mótinu og vinni með félögunum að skipulagningu ferðarinnar. 

Tillaga nr. 9
Landsmótið 

96. héraðsþing Héraðssambandsins Skarphéðins, haldið í Þorlákshöfn 10. mars 2018, hvetur sambandsaðila til að mæta öflug á Landsmótið  sem haldið verður á Sauðárkróki 12. – 15. júlí 2018. Stjórn HSK er falið að skipa landsmótsnefnd sem sér um yfirfararstjórn á mótinu og vinni með félögunum að skipulagningu ferðarinnar. 

Tillögum vísað til laga- og reglugerðarnefndar (tillögur 10 - 12)

Tillaga nr. 10
Umboðsmaður iðkenda 

96. héraðsþing Héraðssambandsins Skarphéðins, haldið í Þorlákshöfn 10. mars 2018, skorar á ÍSÍ að koma á fót umboðsmanni iðkenda eða sambærilegu embætti til að hugsa um hag íþróttafólks, þarfir þeirra, réttindi ofl.
Greinargerð:

Í framhaldi af umræðu í kringum svokallaða #metoo byltingu, hefur komið í ljós að nauðsynlegt er að skerpa enn frekar á verkferlum hvað varðar ýmislegt sem upp getur komið varðandi samskipti iðkenda við þjálfara, aðra iðkendur og starfsmenn hreyfingarinnar.  Þrátt fyrir gott forvarnarstarf og útgáfu fræðsluefnis, innan íþróttahreyfingarinnar, hefur það sýnt sig að undanförnu að það er ekki nóg.  Þess vegna er nauðsynlegt að fram fari heildar endurskoðun á þessum málum og skýrar reglur og verkferlar verði til í framhaldi af því.  ÍSÍ er höfuð hreyfingarinnar og réttast er að vinna þessi mál þaðan og niður á við í hreyfinguna.  Það að hver og einn sé að vinna þetta í sínu horni, verður aldrei markvisst. Í mörgum minni félögum getur verið vandasamt að taka á málum þar sem nálægð, frændskapur og vinskapur er mikill.  Því er nauðsynlegt að hægt sé að fara með svona mál til hlutlausra aðila til skoðunar og úrvinnslu.

Tillaga nr. 11
Bann við allri tóbaksnotkun

96. héraðsþing Héraðssambandsins Skarphéðins, haldið í Þorlákshöfn 10. mars 2018, skorar á aðildarfélög sambandsins að banna alla tóbaksnotkun og  annarra  fíkniefna í öllu ungmenna- og íþróttastarfi félaganna. Sambandsaðilar eru hvattir til þess að banna tóbaksnotkun alls staðar þar sem íþróttastarf fer fram.

Greinargerð:

Afar brýnt er að halda á lofti áróðri og beita sér af alefli gegn allri tóbaksnotkun og annarri notkun fíkniefna. Á meðan  vöntun er á rannsóknum á skaðsemi rafsígaretta ætti að takmarka notkun þeirra við sömu svæði og reykingar. Óásættanlegt er að fíkniefni hverju nafni sem þau nefnast séu notuð í tengslum við íþróttaiðkun af iðkendum, þjálfurum og öðrum þeim sem koma að skipulögðu starfi íþróttahreyfingarinnar. Þingið minnir á að starfsmenn íþróttahreyfingarinnar gegna mikilvægu fyrirmyndarhlutverki innan hreyfingar sem utan.

Tillaga nr. 12
Reglugerð um kjör á Íþróttamanni HSK
96. héraðsþing Héraðssambandsins Skarphéðins, haldið í Þorlákshöfn 10. mars 2018, samþykkir eftirfarandi reglugerð um kjör á Íþróttamanni HSK:

1. gr.

HSK mun framvegis verðlauna íþróttakarl HSK og íþróttakonu HSK.

2. gr.

Íþróttanefndir og sérráð HSK skulu skila tilnefningum til stjórnar HSK eigi síðar en 31. desember, ásamt mynd af viðkomandi. 

3. gr.

Nefndir og ráð tilnefna bæði íþróttakarl og íþróttakonu í viðkomandi grein. Forsenda þess er að greinin hafi verið stunduð af báðum kynjum og að keppendur viðkomandi greinar hafi verið að ná árangri sem verðskuldar slíka viðurkenningu. Íþróttafólk verður að hafa náð 16 ára aldri, sbr. ákvæði í stefnu ÍSÍ um íþróttir barna og unglinga. Skilyrði fyrir tilnefningu er að íþróttamaður hafi verið löglegur keppandi í aðildarfélagi HSK þegar árangur náðist.

Með tilnefningu fylgi greinargerð um íþróttalegan árangur á árinu svo sem met o. fl. 

 

4. gr.

Skili íþróttanefnd eða sérráð ekki tilnefningu á réttum tíma er stjórn HSK heimilt að tilnefna íþróttakarl og íþróttakonu í viðkomandi grein, þannig að hann komi til álita við kjörið. Stjórn HSK er heimilt að tilnefna íþróttafólk í þeim greinum þar sem nefndir og ráð eru ekki starfandi. 

5. gr.

Stjórn HSK skal árlega skipa fimm manna valnefnd sem velur íþróttakarl og íþróttakonu HSK, úr röðum þeirra sem tilnefndir eru hjá nefndum og ráðum.  

 

6. gr.

Formleg útnefning íþróttakarls og íþróttakonu HSK fer fram á héraðsþingi ár hvert. 

7. gr.

Með reglugerð þessari eru aðrar reglur um kjör íþróttamanns HSK úr gildi fallnar. 

 

Tillögum vísað til vísað fjárhagsnefndar (tillögur 13 - 14)

Tillaga nr. 13
Skattur aðildarfélaga
96. héraðsþing Héraðssambandsins Skarphéðins, haldið í Þorlákshöfn 10. mars 2018, samþykkir að skattur aðildarfélaga sambandsins verði 175 kr. á félaga 16 ára og eldri.

Greinargerð:

Í ljósi góðrar fjárhagsstöðu HSK er lagt til að skatturinn lækki um 10% á milli ára.  Skatturinn hefur verið kr. 194 á félagsmann 16 ára og eldri frá árinu 2008.
Tillaga nr. 14
Fjárhagsáætlun HSK  

96. héraðsþing Héraðssambandsins Skarphéðins, haldið í Þorlákshöfn 10. mars 2018, samþykkir eftirfarandi fjárhagsáætlun HSK fyrir árið 2018:

(exelskjal)

Héraðsþing HSK 2018:
Mál til umfjöllunar í nefndir, en ekki fyrirfram ákveðnar tillögur:
Allsherjarnefnd
· Á að breyta fyrirkomulagi héraðsþings og stytta dagskrá?

· Metoo#

· Fréttaflutningur HSK og aðildarfélaga í héraðsfréttamiðlum.

· Nýjar tillögur frá allsherjarnefnd?

Íþróttanefnd
· Á að breyta fyrirkomulagi héraðsþings og stytta dagskrá?

· Breytingar á skipan íþróttanefnda HSK?

· Verkefnið sýnum karakter.

· Nýjar tillögur frá íþróttanefnd?

Fjárhagsnefnd
· Á að breyta fyrirkomulagi héraðsþings og stytta dagskrá?

· Ársreikningar aðildarfélaga og skil til HSK, sbr. 6. grein laga HSK.

· Nýjar tillögur frá fjárhagsnefnd?

Laga- og reglugerðarnefnd
· Á að breyta fyrirkomulagi héraðsþings og stytta dagskrá?

· Skyldur aðildarfélaga HSK, sbr. 6. grein laga HSK.

· Nýjar tillögur frá laga- og reglugerðarnefnd?

